
«ԼԻՑԵՆԶԱՎՈՐՄԱՆ ՄԱՍԻՆ» ՕՐԵՆՔՈՎ ՆԱԽԱՏԵՍՎԱԾ ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ՎԱՅՐԻ ՊԱՀԱՆՋ ՉՆԱԽԱՏԵՍՈՂ՝ ԵՎՐԱՍԻԱԿԱՆ ՏՆՏԵՍԱԿԱՆ ՄԻՈՒԹՅԱՆ, ԵՎՐՈՊԱԿԱՆ ՄԻՈՒԹՅԱՆ ԱՆԴԱՄ ԵՐԿՐՆԵՐԻ, ԻՆՉՊԵՍ ՆԱԵՎ ԱՄԵՐԻԿԱՅԻ ՄԻԱՑՅԱԼ ՆԱՀԱՆԳՆԵՐԻ, ԿԱՆԱԴԱՅԻ, ՀԱՐԱՎԱՅԻՆ ԿՈՐԵԱՅԻ, ՉԻՆԱՍՏԱՆԻ ԺՈՂՈՎՐԴԱԿԱՆ ՀԱՆՐԱՊԵՏՈՒԹՅԱՆ, ՃԱՊՈՆԻԱՅԻ, ՄԵԾ ԲՐԻՏԱՆԻԱՅԻ և ՀՅՈՒՍԻՍԱՅԻՆ ԻՌԼԱՆԴԻԱՅԻ ՄԻԱՑՅԱԼ ԹԱԳԱՎՈՐՈՒԹՅԱՆ, ԱՐԱԲԱԿԱՆ ՄԻԱՑՅԱԼ ԷՄԻՐՈՒԹՅՈՒՆՆԵՐԻ, ՎՐԱՍՏԱՆԻ, ԻՐԱՆԻ ԻՍԼԱՄԱԿԱՆ ՀԱՆՐԱՊԵՏՈՒԹՅԱՆ ԻՐԱՎԱԲԱՆԱԿԱՆ ԱՆՁԱՆՑ ԿՈՂՄԻՑ ԼԻՑԵՆԶԱՎՈՐՄԱՆ ԵՆԹԱԿԱ ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ՀԱՄԱՐ ՀԱՄԱՊԱՏԱՍԽԱՆ ՈԼՈՐՏՆԵՐԻ ԹՈՒՅԼՏՎՈՒԹՅԱՆ ՏՐՄԱՆ ԿԱՐԳԵՐԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Տարածքային կառավարման և ենթակառուցվածքների նախարարություն 
	18.07.2022թ.

	
	N ԳՍ//17673-2022

	Նախագծի լրամշակված տարբերակի վերաբերյալ առաջարկություններ և առարկություններ չկան։

	Ընդունվել է։



	2. Ոստիկանություն
	07.07.2022թ.

	
	N 1/21/59752-22

	Ի պատասխան Ձեր 30.06.2022թ. N 01/10048-2022 գրության՝ ուղարկվում է ««Լիցենզավորման մասին» օրենքով նախատեսված գործունեության իրականացման վայրի պահանջ չնախատեսող՝ Եվրասիական տնտեսական միության, Եվրոպական միության անդամ երկրների, ինչպես նաև Ամերիկայի Միացյալ Նահանգների, Կանադայի, Հարավային Կորեայի, Չինաստանի Ժողովրդական Հանրապետության, Ճապոնիայի, Մեծ Բրիտանիայի և Հյուսիսային Իռլանդիայի Միացյալ Թագավորության, Արաբական Միացյալ Էմիրությունների, Վրաստանի, Իրանի Իսլամական Հանրապետության իրավաբանական անձանց կողմից լիցենզավորման ենթակա գործունեության իրականացման համար համապատասխան ոլորտների թույլտվության տրման կարգը հաստատելու մասին» Կառավարության որոշման նախագծի 5-րդ հավելվածի լրամշակված տարբերակը։ Մյուս հավելվածների վերաբերյալ առարկություններ և առաջարկություններ չկան։

Միաժամանակ տեղեկացվում է, որ անհրաժեշտ է համապատասխան փոփոխություններ կատարել նաև «Մասնավոր պահնորդական գործունեության մասին» և «Պետական տուրքի մասին» օրենքներում, ինչպես նաև ՀՀ կառավարության 08.07.2021թ. «Հայաստանի Հանրապետության ոստիկանության կողմից մասնավոր պահնորդական կազմակերպությունների ռիսկի վրա հիմնված ստուգումների մեթոդաբանությունն ու ռիսկայնությունը որոշող չափանիշների ընդհանուր նկարագիրը և ստուգումների ստուգաթերթը հաստատելու մասին» թիվ 1116-Ն և 29.01.2016թ. «Մասնավոր պահնորդական գործունեության լիցենզիա ունեցող իրավաբանական անձանց աշխատակիցների կողմից օգտագործվող քաղաքացիական և ծառայողական զենքի տեսակը, ձև, մոդելը և քանակը սահմանելու մասին» թիվ 57-Ն որոշումներում։


	Ընդունվել է մասնակի։
Նախագծի լրամշակված տարբերակից հանվել է վայրի պահանջի դրույթը՝ հաշվի առնելով այն հանգամանքը, որ «Լիցենզավորման մասին» օրենքի 43-րդ հոդվածի 2-րդ մասի 11-րդ կետում նշված գործունեության տեսակով զբաղվող լիցենզավորված անձանց համար լիցենզավորման ենթակա գործունեությունն իրականացման դեպքում լիցենզիայում վայրի պահանջ նախատեսված չէ:





Ընդունվել է։



	  3. Ֆինանսների նախարարություն
	14.07.2022թ.

	
	N 01/28/12566-2022

	Ուսումնասիրելով Ձեր 30.06.2022թ. թիվ 01/10048-2022 գրությամբ ներկայացված ««Լիցենզավորման մասին» օրենքով նախատեսված գործունեության իրականացման վայրի պահանջ չնախատեսող՝ Եվրասիական տնտեսական միության, Եվրոպական միության անդամ երկրների, ինչպես նաև Ամերիկայի Միացյալ Նահանգների, Կանադայի, Հարավային Կորեայի, Չինաստանի Ժողովրդական Հանրապետության, Ճապոնիայի, Մեծ Բրիտանիայի և Հյուսիսային Իռլանդիայի Միացյալ Թագավորության, Արաբական Միացյալ Էմիրությունների, Վրաստանի, Իրանի Իսլամական Հանրապետության իրավաբանական անձանց կողմից լիցենզավորման ենթակա գործունեության իրականացման համար համապատասխան ոլորտների թույլտվության տրման կարգը հաստատելու մասին» ՀՀ կառավարության որոշման նախագիծը, հայտնում ենք հետևյալը.
1. Նախագծով նախատեսվում է Հաստատել՝ 
1. օտարերկրյա իրավաբանական անձանց կողմից փոստային կապի  բնագավառում լիցենզավորման ենթակա գործունեություն իրականացնելու թույլտվության տրման կարգը՝ համաձայն N 1 հավելվածի.
1. օտարերկրյա իրավաբանական անձանց կողմից քաղաքաշինության բնագավառում լիցենզավորման ենթակա գործունեություն իրականացնելու թույլտվության կարգը՝ համաձայն N 2 հավելվածի.
1. քաղաքաշինության բնագավառում օտարերկրյա իրավաբանական անձանց կողմից ներկայացվող հաշվետվության լրացման կարգը` համաձայն N 3 հավելվածի.
1. քաղաքաշինության գործունեության տեսակներին համապատասխան թույլտվության և այլ փաստաթղթերի ձևաթղթերը՝ համաձայն N 4 հավելվածի.
1. օտարերկրյա պետություններում մասնավոր պահնորդական գործունեություն իրականացնելու լիցենզիա ստացած օտարերկրյա իրավաբանական անձանց կողմից Հայաստանի Հանրապետության տարածքում մասնավոր պահնորդական գործունեություն իրականացնելու թույլտվության կարգը` համաձայն N 5 հավելվածի.
1. օտարերկրյա իրավաբանական անձանց երկաթուղային տրանսպորտի գործունեության կազմակերպման բնագավառում  լիցենզավորման ենթակա գործունեություն իրականացնելու թույլտվության տրամադրման կարգը` համաձայն N 6 հավելվածի.
1. օտարերկրյա իրավաբանական անձանց մարդատար-տաքսի ավտոմոբիլներով ուղևորափոխադրումների կազմակերպման բնագավառում  լիցենզավորման ենթակա գործունեություն իրականացնելու թույլտվության տրամադրման կարգը` համաձայն N 7 հավելվածի:
Որպես նախագծի ընդունման հիմք է նշված «Լիցենզավորման մասին» Հայաստանի Հանրապետության օրենքի 7-րդ հոդվածի 6.4 մասը, համաձայն որի՝ Օրենքով նախատեսված գործունեության իրականացման վայրի պահանջ չնախատեսող՝ սույն հոդվածի 6.2-րդ մասով սահմանված երկրների իրավաբանական անձանց կողմից լիցենզավորման ենթակա գործունեության իրականացման համար թույլտվության տրման կարգը հաստատվում է Հայաստանի Հանրապետության կառավարության որոշմամբ: Նույն հոդվածի 6.2. մասի համաձայն՝ Եվրասիական տնտեսական միության, Եվրոպական միության անդամ երկրների, ինչպես նաև Ամերիկայի Միացյալ Նահանգների, Կանադայի, Հարավային Կորեայի, Չինաստանի Ժողովրդական Հանրապետության, Ճապոնիայի, Մեծ Բրիտանիայի և Հյուսիսային Իռլանդիայի Միացյալ Թագավորության, Արաբական Միացյալ Էմիրությունների, Վրաստանի, Իրանի Իսլամական Հանրապետության իրավաբանական անձինք Հայաստանի Հանրապետությունում համապատասխան լիցենզավորող մարմնի թույլտվությամբ կարող են իրականացնել սույն օրենքով նախատեսված՝ գործունեության իրականացման վայրի պահանջ չնախատեսող լիցենզավորման ենթակա գործունեություն (բացառությամբ սույն օրենքի 43-րդ հոդվածի 2-րդ մասի աղյուսակի 1-ին կետի 8-րդ, 9-րդ, 10-րդ ենթակետերով, 5-րդ կետի 1-ին, 2-րդ, 3-րդ ենթակետերով, 6-րդ կետի 1-ին, 3-րդ, 4-րդ, 5-րդ, 7-րդ, 8-րդ, 9-րդ, 10-րդ, 11-րդ, 12-րդ, 13-րդ ենթակետերով, 8-րդ կետի 5-րդ ենթակետով, 15-րդ կետի 1-ին ենթակետով նախատեսված դեպքերի) տվյալ պետության օրենսդրությամբ՝ համապատասխան գործունեության տեսակով զբաղվելու իրավունքը հավաստող փաստաթղթի առկայության դեպքում, այսինքն օրենքի 43-րդ հոդվածի 2-րդ մասի աղյուսակի վերը նշված կետերով նախատեսված գործունեությամբ կարող է զբաղվել համապատասխան գործունեության տեսակով զբաղվելու իրավունքը հավաստող փաստաթղթի առկայության դեպքում, սակայն Նախագծով հաստատվող 2,3,4,6,7 հավելվածներում նշվածի վերաբերյալ դրույթը բացակայում է:  Ամփոփելով վերոգրյալը՝ առաջարկում ենք նշված հավելվածներում լրացնել դրույթ, որով կսահմանվի, որ թույլտվություն ստանալու համար Հայաստանի Հանրապետության տարածքում որոշակի գործունեություն իրականացնող օտարերկրյա իրավաբանական անձը լիազոր մարմին է ներկայացնում օտարերկրյա իրավաբանական անձի՝ տվյալ պետության օրենսդրությամբ համապատասխան գործունեության տեսակով զբաղվելու իրավունքը հավաստող փաստաթղթի պատճենը (լիցենզիա):
Միաժամանակ, հավելված 7-ով նախատեսվում է սահմանել օտարերկրյա իրավաբանական անձանց մարդատար-տաքսի ավտոմոբիլներով ուղևորափոխադրումների կազմակերպման բնագավառում լիցենզավորման ենթակա գործունեություն իրականացնելու թույլտվության տրամադրման կարգը, որի 2-րդ բաժնով նախատեսվում է հաստատել թույլտվությունը լիցենզիայով փոխարինելու կարգը, ինչը խնդրահարույց ենք համարում Սահմանադրության 6-րդ հոդվածով ամրագրված օրինականության սկզբունքի և օրենքի պահանջների համատեքստում, հաշվի առնելով, որ օրենքը չի նախատեսում թույլտվությունը լիցենզիայով փոխարինելու դեպքեր:


	


































Ընդունվել է։




































Ընդունվել է։



	4. Քաղաքաշինության կոմիտե
	08. 07.2022թ.

	
	N 01/22/7116-2022

	Նախագծի լրամշակված տարբերակի վերաբերյալ առաջարկություններ և առարկություններ չկան։

	Ընդունվել է։


	5. Բարձր տեխնոլոգիական արդյունաբերության նախարարություն
	18.07.2022թ.

	
	N 01/22/5641-2022

	
Նախագծի լրամշակված տարբերակի վերաբերյալ առաջարկություններ և առարկություններ չկան։

	
Ընդունվել է։


	6. Արդարադատության նախարարություն
	17.10.2022թ.

	
	N 01/27.4/45247-2022

	
[bookmark: _Hlk116912040]1. Նախագծի 1-ին կետի 2-րդ ենթակետում «թույլտվության կարգը» բառերն անհրաժեշտ է փոխարինել «թույլտվության տրման կարգը» բառերով՝ համապատասխանեցնելով նախագծի վերնագրին և «Լիցենզավորման մասին» օրենքի կարգավորումներին:
2. Նախագծի 1-ին կետի 3-րդ և 4-րդ ենթակետերով նախատեսվում է հաստատել քաղաքաշինության բնագավառում օտարերկրյա իրավաբանական անձանց կողմից ներկայացվող հաշվետվության լրացման կարգը և քաղաքաշինության գործունեության տեսակներին համապատասխան թույլտվության և այլ փաստաթղթերի ձևաթղթերը` համաձայն N 3 և N 4հավելվածների:
Այս առումով հարկ ենք համարում նշել, որ «Լիցենզավորման մասին» օրենքի 7-րդ հոդվածի 6.4-րդ մասով ՀՀ կառավարությանը լիազորություն է վերապահվել հաստատելու համապատասխան երկրների իրավաբանական անձանց կողմից լիցենզավորման ենթակա գործունեության իրականացման համար թույլտվության տրման կարգը, ուստի գտնում ենք, որ քաղաքաշինության բնագավառում օտարերկրյա իրավաբանական անձանց կողմից ներկայացվող հաշվետվության լրացման կարգը և քաղաքաշինության գործունեության տեսակներին համապատասխան թույլտվության և այլ փաստաթղթերի ձևաթղթերի հաստատումը դուրս է լիազորող նորմի, ինչպես նաև հիշյալ կառավարության որոշման կարգավորման առարկայի շրջանակներից:
3. Նախագծի 1-ին կետի 5-րդ ենթակետից առաջարկում ենք հանել  «օտարերկրյա պետություններում մասնավոր պահնորդական գործունեություն իրականացնելու լիցենզիա ստացած» բառերը, իսկ «թույլտվության կարգը» բառերը փոխարինել «թույլտվության տրման կարգը» բառերով՝ համապատասխանեցնելով նախագծի վերնագրին:
Նախագծի 1-ին կետի 6-րդ և 7-րդ ենթակետերում նույնպես «թույլտվության կարգը» բառերն անհրաժեշտ է փոխարինել «թույլտվության տրման կարգը» բառերով:
4. Նախագծով հաստատված N 1 հավելվածի  3-րդ կետի համաձայն՝ Լիցենզավորող մարմինը օտարերկրյա իրավաբանական անձանց թույլտվությանը կից տրամադրում է նաև ներդիրներ: 
Այս առումով հարկ ենք համարում անդրադառնալ «Լիցենզավորման մասին» օրենքի 18-րդ հոդվածի պահանջներին, որոնց համաձայն՝ 
1. Մասնագիտական որակավորման պահանջներ նախատեսող գործունեության տեսակների համար անձանց լիցենզիաներ տրամադրելիս լիցենզավորման կարգերով կարող են նախատեսվել այդ աշխատանքներն իրականացնող պատասխանատու անձանց լիցենզիայի ներդիրների տրամադրում, որը հաստատում է նրանց գիտելիքների համապատասխանությունը սահմանված պահանջներին:
2. Տեխնիկական պահանջներ և պայմաններ նախատեսող գործունեության տեսակների համար լիցենզիա տրամադրելիս լիցենզավորման կարգերով կարող է նախատեսվել սարքավորումների կամ տեխնիկական միջոցների առանձին տեսակների համար լիցենզիայի ներդիրների տրամադրում, որը հաստատում է դրանց համապատասխանությունը սահմանված տեխնիկական պահանջներին և պայմաններին:
2.1. Լիցենզավորման կարգերով լիցենզիայի ներդիրների տրամադրում կարող է նախատեսվել նաև այդ կարգերով սահմանված այլ պահանջների ու պայմանների համապատասխանության համար:
Այսպիսով՝ վերոգրյալից հետևում է, որ ներդիրների տրամադրում կարող է նախատեսվել մասնագիտական որակավորման պահանջներ կամ տեխնիկական պահանջներ և պայմաններ նախատեսող գործունեության տեսակների համար լիցենզիա (թույլտվություն) տրամադրելիս կամ լիցենզավորման կարգերով նախատեսված այլ պահանջների ու պայմանների համապատասխանության համար: Մինչդեռ, ըստ «Լիցենզավորման մասին» օրենքի 43-րդ հոդվածի 2-րդ մասի աղյուսակի՝ փոստային կապի բնագավառում գործունեություն իրականացնելու համար նախատեսված չեն մասնագիտական որակավորման պահանջներ: 
Բացի այդ, համապատասխան պահանջներ ներկայացված չեն նաև սույն հավելվածում, ուստի նկատի ունենալով «Լիցենզավորման մասին» օրենքի 18-րդ հոդվածի պահանջները՝ գտնում ենք, որ ներդիրի նախատեսման վերաբերյալ կարգավորումներն անհրաժեշտ է վերանայել կամ հիմնավորել դրանց նախատեսումը:
Միաժամանակ հիշյալ կետից անհրաժեշտ է հանել «N 2 հավելվածով» բառերը, քանի որ համապատասխան ներդիրի ձևը հաստատված է N 1 հավելվածով, այլ ոչ N 2 հավելվածով: Նույն դիտողությունը վերաբերում է նաև հավելվածի 7-րդ կետի 1-ին ենթակետին, 13-րդ, 16-րդ կետերին:
5. N 1 հավելվածի 3-րդ կետի համաձայն՝ լիցենզավորող մարմինը օտարերկրյա իրավաբանական անձանց թույլտվությանը կից տրամադրում է նաև ներդիրներ՝ ըստ գործունեության հետևյալ ոլորտների (տեսակի)՝
1)	փոստային կապի ծառայությունների գործունեություն,
2)	սուրհանդակային կապի ծառայությունների գործունեություն:
Այս առումով հարկ ենք համարում նշել, որ «Լիցենզավորման մասին» օրենքի 43-րդ հոդվածի 2-րդ մասի աղյուսակի համաձայն՝ որպես լիցենզավորման ենթակա գործունեության տեսակ սահմանված է միայն Փոստային կապի գործունեությունը, սուրհանդակային կապի ծառայությունների գործունեության մասին որևէ կարգավորում նախատեսված չէ: Ուստի հիշյալ կարգավորումն անհրաժեշտ է վերանայել:
6. N 1 հավելվածի 4-րդ կետի համաձայն՝ Հայաստանի Հանրապետության տարածքում փոստային կապի գործունեություն իրականացնող օտարերկրյա իրավաբանական անձանց էլեկտրոնային գրանցամատյանը (այսուհետ՝ էլեկտրոնային գրանցամատյան) սույն կարգի համաձայն վարում է լիցենզավորող մարմինը, որին ներկայացվում են թույլտվության հայտերը, և որոնք լիազորված են օրենքով սահմանված կարգով իրականացնելու փոստային կապի գործունեություն իրականացնող անձանց հաշվառում:
Նախատեսված կարգավորման վերաբերյալ հայտնում ենք հետևյալը. 
 «Լիցենզավորման մասին» օրենքի 20-րդ հոդվածի 1-ին մասի համաձայն՝ Հայաստանի Հանրապետության կառավարության կողմից լիազորված մարմինը (այսուհետ՝ Լիազոր մարմին) վարում է լիցենզիաների էլեկտրոնային միասնական գրանցամատյան (այսուհետ՝ էլեկտրոնային գրանցամատյան), որը բաղկացած է լիցենզավորող մարմինների կողմից վարվող էլեկտրոնային գրանցամատյաններից:
Այսպիսով՝ հայտնում ենք, որ էլեկտրոնային գրանցամատյանի վարման հետ կապված հարաբերությունները կարգավորված են «Լիցենզավորման մասին» օրենքով: Միաժամանակ հարկ ենք համարում նշել, որ տվյալ դեպքում խոսքը ոչ թե իրավաբանական անձանց էլեկտրոնային գրանցամատյանի, այլ՝ իրավաբանական անձանց տրված լիցենզիաների (թույլտվությունների) մասին է:
Բացի այդ, գտնում ենք, որ հիշյալ կարգավորումները դուրս են լիցենզավորման ենթակա գործունեություն իրականացնելու թույլտվության տրման կարգի կարգավորման առարկայի շրջանակներից, ուստի առաջարկում ենք հանել հիշյալ կարգավորումները: Սույն դիտարկումը բխում է «Նորմատիվ իրավական ակտերի մասին» օրենքի  9-րդ հոդվածի 1-ին մասի պահանջներից, որոնց համաձայն՝ Նորմատիվ իրավական ակտի կարգավորումը չպետք է դուրս գա իր առարկայի շրջանակներից, ինչպես նաև «Նորմատիվ իրավական ակտերի մասին» օրենքի  13-րդ հոդվածի 8-րդ մասի պահանջներից, որոնց համաձայն՝ Նորմատիվ իրավական ակտերում բացառվում են իրավական նորմերի անհիմն կրկնությունները և ներքին հակասությունները:
7. N 1 հավելվածի 5-րդ կետի համաձայն՝ Փոստային կապի գործունեության թույլտվություն ստացած օտարերկրյա իրավաբանական անձինք կարող են գործունեություն իրականացնել սույն կարգի 3-րդ կետով սահմանված ոլորտներում կամ ոլորտներից որևէ մեկում, եթե տվյալ պետության և Հայաստանի Հանրապետության լիցենզավորող մարմնի կողմից ստացել են համապատասխան ոլորտի գործունեություն իրականացնելու թույլտվության ներդիր:
Այս առումով հարկ ենք համարում նշել, որ օտարերկրյա իրավաբանական անձանց համար համապատասխան պետությունից թույլտվության ներդիր ունենալու պարտադիր պահանջ նախատեսված չէ «Լիցենզավորման մասին» օրենքով, ըստ օրենքի 7-րդ հոդվածի 6.2-րդ մասի պահանջվում է տվյալ պետության օրենսդրությամբ՝ համապատասխան գործունեության տեսակով զբաղվելու իրավունքը հավաստող փաստաթղթի առկայություն: Ուստի հիշյալ կետն անհրաժեշտ  վերանայել և խմբագրել:
Բացի այդ, Հավելվածի 3-րդ կետից հետևում է, որ տրվում է թույլտվություն և կից տրվում է նաև ներդիր, ուստի անհրաժեշտ է վերանայել հիշյալ կետերը և համապատասխանեցնել միմյանց:
8. N 1 հավելվածի 7-րդ կետի համաձայն՝ Թույլտվություն ստանալու համար իրավաբանական անձը լիազոր մարմին է ներկայացնում օտարերկրյա իրավաբանական անձի կողմից կնքված և հաստատված հայտը՝ նշելով իրավաբանական անձի անվանումն ու կազմակերպաիրավական ձևը /…/ և գործունեության իրականացման վայրերը, հեռախոսահամարները, էլեկտրոնային հասցեն, ինչպես նաև օտարերկրյա իրավաբանական անձի՝ տվյալ պետության օրենսդրությամբ համապատասխան գործունեության տեսակով զբաղվելու իրավունքը հավաստող փաստաթղթի պատճենը (լիցենզիա):
Այս առումով հայտնում ենք, որ պարզ չէ գործունեության իրականացման վայրի վերաբերյալ նշում կատարելու պահանջի նախատեսման անհրաժեշտությունը՝ նկատի ունենալով այն, որ «Լիցենզավորման մասին» օրենքի 7-րդ հոդվածի 6.2-րդ կետի համաձայն՝ օտարերկրյա իրավաբանական անձինք Հայաստանի Հանրապետությունում համապատասխան լիցենզավորող մարմնի թույլտվությամբ կարող են իրականացնել սույն օրենքով նախատեսված՝ գործունեության իրականացման վայրի պահանջ չնախատեսող լիցենզավորման ենթակա գործունեություն: Նույն դիտարկումը վերաբերելի է նաև հավելվածի Ձև 1-ին:
Միաժամանակ, կարծում ենք «(լիցենզիա)» նշումը խնդրահարույց է, քանի որ օրենքով նախատեսված պետությունների օրենսդրությամբ համապատասխան գործունեության տեսակով զբաղվելու իրավունքը հավաստող փաստաթուղթը  պարտադիր չէ, որ լիցենզիա լինի: Ուստի, տարաբնույթ մեկնաբանություններից խուսափելու նպատակով՝ առաջարկում ենք հանել «(լիցենզիա)» բառը:
9. N 1 հավելվածի 8-րդ կետի համաձայն՝ Օտարերկրյա իրավաբանական անձը թույլտվությունը տրամադրող լիազոր մարմնին պետական տուրքի վճարումը հավաստող փաստաթուղթ կարող է չներկայացնել: Այդ դեպքում թույլտվությունը տրամադրող լիազոր մարմինը հայտը բավարարելու մասին որոշումն ընդունելուց հետո գանձապետական առցանց կառավարման համակարգի կամ պետական վճարումների էլեկտրոնային համակարգի միջոցով հավաստիանում է պետական տուրքի վճարման մասին և սահմանված երկրների իրավաբանական անձին պատշաճ ձևով հանձնում կամ ուղարկում է թույլտվությունը:
Վերոգրյալի կապակցությամբ նախ անհրաժեշտ է նշել, որ համապատասխան թույլտվություն ստանալու համար՝ հայտը ներկայացնելուց անհրաժեշտ է վճարել պետական տուրք (նշելով նաև պետական տուրքի չափը կամ հղում կատարելով այն ակտին, որտեղ նախատեսված է համապատասխան պետական տուրքի չափ), այնուհետև  նշել, որ պետական տուրքի անդորրագիր կարող է չներկայացվել:
Բացի այդ, գտնում ենք, որ լիազոր մարմինը նախ պետք է հավաստիանա որ պետական տուրքը վճարվել է, որից հետո միայն ընդունի հայտը բավարարելու մասին որոշում:
Միևնույն ժամանակ, հիշյալ կետում անհրաժեշտ է հստակ նախատեսել, թե հայտը ներկայացնելուց հետո ինչ ժամկետներում է ընդունվում համապատասխան որոշումը և ինչ ժամկետներում է պատշաճ ձևով հանձնվում կամ ուղարկվում: Բացի այդ, անհրաժեշտ է հստակեցնել հանձնվում կամ ուղարկվում է միայն թույլտվությունը, թե նաև ներդիրը:
10. N 1 հավելվածի 9-րդ կետի համաձայն՝ թույլտվություն ստանալու համար օտարերկրյա իրավաբանական անձինք համապատասխան գրառմամբ հաշվառվում են գրանցամատյանում՝ թույլտվության հայտը ներկայացնելուց հետո տաս աշխատանքային օրվա ընթացքում:
Այս առումով հարկ ենք համարում նշել, որ պարզ չէ, թե ինչ գրանցամատյանի մասին է խոսքը: Եթե խոսքը վերաբերում է էլեկտրոնային գրանցամատյանին, ապա հարկ է նշել, որ «Լիցենզավորման մասին» օրենքի 20-րդ հոդվածի համաձայն՝ Լիազոր մարմինը վարում է լիցենզիաների էլեկտրոնային միասնական գրանցամատյան և դրանում նշում է արդեն տրամադրված լիցենզիայի (թույլտվության) համարը, մինչդեռ տվյալ դեպքում խոսքը հայտ ներկայացրաց իրավաբանական անձանց հաշվառելու մասին է:
Նույն դիտողությունը վերաբերում է նաև 10-րդ կետին:
11. N 1 հավելվածի 10-րդ կետի 9-րդ ենթակետում անհրաժեշտ է հստակեցնել խոսքը «Պետական տուրքի մասին» օրենքի, թե «Լիցենզավորման մասին» օրենքի մասին է:
12. N 1 հավելվածի 12-րդ կետի համաձայն՝ թույլտվության հայտը մերժվում է, եթե ներկայացված փաստաթղթերը չեն համապատասխանում «Լիցենզավորման մասին» Հայաստանի Հանրապետության օրենքի և Հայաստանի Հանրապետության օրենսդրության այլ պահանջներին: 
Այս առումով հայտնում ենք, որ հայտի մերժման հիմքերն անհրաժեշտ է հստակ սահմանել հիշյալ հավելվածում կամ հղում կատարել համապատասխան օրենքի կարգավորումներին:
13. N 1 հավելվածի 17-րդ և 18-րդ կետերում «գերատեսչական նորմատիվ իրավական ակտերը հրապարակող մարմին» բառերը փոխարինել «նորմատիվ իրավական ակտերի պաշտոնական հրապարակումն իրականացնող մարմին» բառերով:
14. Հավելվածի Ձև 1-ում նշվում է, որ հայտին կցվում են պետական տուրքի վճարման անդորրագիրը: Այս առումով հարկ է նկատել, որ հավելվածի 8-րդ կետում նշվում է, որ պետական տուրքի անդորրագիր կարող է չներկայացվել: Հիշյալ դրույթներն անհրաժեշտ է վերանայել և համապատասխանեցնել միմյանց:
15. Հավելվածի Ձև 2-ում նշվում է, որ թույլտվության Գործողության ժամկետը` անժամկետ է, մինչդեռ հավելվածում առկա չէ որևէ կարգավորում թույլտվության ժամկետի վերաբերյալ:
16. Նախագծով հաստատված N 2 հավելվածի (N 2 հավելված) 2-րդ կետի համաձայն՝ Գնումների գործընթացին մասնակցության հայտ ներկայացրած Իրավաբանական անձին կամ Իրավաբանական անձի պատասխանատու մասնագետին քաղաքաշինական գործունեություն իրականացնելու թույլտվություն տրվում է Հայաստանի Հանրապետությունում Գնումների մասին օրենքով սահմանված պատվիրատուի կամ  Հայաստանի Հանրապետությունում քաղաքաշինական գործունեություն իրականացնող կազմակերպությունների (այսուհետ՝ Իրավասու մարմին)  կողմից քաղաքաշինության բնագավառի պետական կառավարման մարմին (այսուհետ՝ Լիցենզավորող մարմին) միջնորդություն ներկայացնելու միջոցով:
Այս առումով պարզ չէ, և լրացուցիչ հիմնավորման կարիք ունի, թե ինչով է պայմանավորված միայն գնումների գործընթացին մասնակցության հայտ ներկայացրած իրավաբանական անձանց վերաբերյալ կարգավորումների նախատեսումը:
17. N 2 հավելվածի 5-րդ կետում նշված «(տես՝ կետ 9-րդ)» ձևակերպման վերաբերյալ հայտնում ենք հետևյալը.
Նորմատիվ իրավական ակտերում նման հղումների կիրառումը խնդրահարույց է «Նորմատիվ իրավական ակտերի մասին» օրենքի 17-րդ հոդվածի 4-րդ և 5-րդ մասերի տեսանկյունից, այն է՝  
4.Հղումները կատարվում են հստակ և ուղղակի:

5. Արգելվում է կատարել անորոշ հղումներ, մասնավորապես միևնույն ակտի այլ մասերին հղումներ կատարելիս չեն կարող առանձին կիրառվել «վերոհիշյալ», «վերոգրյալ», «նախկինում նշված», «նման», «սրանով», «նշված», «սույնում», «սույնով» բառերը:
Նույն դիտողությունը վերաբերում է նաև հավելվածի համանման այլ կարգավորումներին:
18.  N 2 հավելվածի 9-րդ կետում անհրաժեշտ է հստակեցնել, թե ինչ դասային աստիճանների մասին է խոսքը, քանի որ հավելվածում առկա չեն դրանց վերաբերյալ կարգավորումներ:
19. N 2 հավելվածի 11-րդ կետում «Թույլտվություն տրամադրելու մասին միջնորդությունը մերժվում է» բառերն անհրաժեշտ է փոխարինել «Թույլտվություն տրամադրելու մասին հայտը մերժվում է» բառերով:
20. N 2 հավելվածի 11-րդ կետում պարզ չէ և անհրաժեշտ է հստակեցնել, թե ինչ է ենթադրում թույլտվության վերաձևակերպումը:
21. N 2 հավելվածի 20-րդ կետում սահմանվում է, որ այն դեպքում, երբ շահագրգիռ մարմիններից ստացվել են համապատասխան իրավական ակտերի կոնկրետ դրույթներին հղումներ պարունակող բացասական կարծիքներ (դիտողություններ և առաջարկություններ), լիցենզավորող մարմինը Իրավասու մարմնի միջնորդությունը մերժում է, կցելով՝ ներկայացված դիտողությունների և առաջարկությունների ամփոփ տեղեկանքը: Այս առումով գտնում ենք, որ տվյալ դեպքում անհրաժեշտ է ներկայացնել մերժման հիմնավորումներ, այլ ոչ դիտողությունների և առաջարկությունների ամփոփ տեղեկանք:
22. Նախագծով հաստատված N 5 հավելվածի (N 5 հավելված) 1-ին կետում «օտարերկրյա իրավաբանական» բառերից հետո անհրաժեշտ է լրացնել «անձանց կողմից ՀՀ տարածքում» բառերը, ինչպես նաև անհրաժեշտ է հանել «, ժամկետների, թույլտվություն ստանալու համար դիմած իրավաբանական անձանց (այսուհետ` դիմումատու) կողմից թույլտվություն ստանալու համար անհրաժեշտ փաստաթղթերը ներկայացնելու» բառերը, քանի որ նշվածը արդեն իսկ ներառված է «կարգ» հասկացության մեջ:
23. N 5 հավելվածի 6-րդ կետում անհրաժեշտ է նշել, թե Թույլտվություն ստանալու համար ով է դիմում ներկայացնում ոստիկանություն: 
Նույն կետում «Վճարման անդորրագիր» բառերից առաջ անհրաժեշտ է նշել «Պետական տուրքի» բառերը: 
Միևնույն ժամանակ հավելվածի 6-րդ կետի վերջին պարբերությունն անհրաժեշտ է համարակալել՝ նկատի ունենալով «Նորմատիվ իրավական ակտերի մասին» օրենքի 14-րդ հոդվածի պահանջները:
24. N 5 հավելվածի 8-րդ կետում «Թույլտվությունը տրամադրվում» բառերից հետո առաջարկում ենք նշել «կամ մերժվում» բառերը կամ նախագծում նախատեսել մերժման ժամկետների վերաբերյալ կարգավորումներ:
25. Նախագծով հաստատված N 6 հավելվածի (N 6 հավելված) վերնագիրն անհրաժեշտ է համապատասխանեցնել նախագծի վերնագրի և նախագծի 1-ին կետի 6-րդ ենթակետի պահանջներին, մասնավորապես՝ «լիցենզիայի տրամադրման» բառերը փոխարինելով «թույլտվության տրման» բառերով:
Հիշյալ դիտարկման համատեքստում Հավելվածի ամբողջ տեքստում անհրաժեշտ է վերանայել «լիցենզիայի տրամադրում ձևակերպումը:  
Նույն դիտարկումը վերաբերում է նաև նախագծով հաստատված հավելված 7-ին:





26. N 6 հավելվածի 6-րդ կետի համաձայն՝ Լիցենզիայի տրամադրելուց հետո գանձվում է լիցենզիայի պետական տուրք` «Պետական տուրքի մասին» օրենքով սահմանված կարգով և չափով: Այս առումով գտնում ենք, որ պետական տուրքը պետք է վճարվի թույլտվություն տրամադրելուց առաջ՝ ելնելով «Պետական տուրքի մասին» օրենքի տրամաբանությունից: 
Բացի այդ, հարկ ենք համարում նշել, որ հիշյալ կարգավորումը խնդրահարույց է նաև հավելվածի 17-րդ կետի 2-րդ ենթակետի կարգավորումների առումով: Մասնավորապես հիշյալ կետով սահմանվում է, որ հայտերը մերժվում են եթե սույն կարգի 6-րդ կետով նախատեսված ժամկետում կազմակերպության կողմից պետական տուրքը չվճարվելու դեպքում` պետական տուրքը չվճարելու հիմքով: Հայտը մերժվելուց հետո լիցենզավորող մարմնի որոշումը չեղյալ է ճանաչվում:
Ելնելով վերոգրյալից գտնում ենք, որ հիշյալ կարգավորումներն ունեն վերանայման կարիք:
Նույն դիտարկումը վերաբերում է նաև նախագծով հաստատված հավելված 7-ին:
27. N 6 հավելվածի 11-րդ կետի համաձայն՝ Կազմակերպությունը սույն կարգի 10-րդ կետով սահմանված փաստաթղթերի պատճենների հետ միաժամանակ ներկայացնում է փաստաթղթերի բնօրինակները, որոնք պատճենների հետ համադրելուց հետո անմիջապես վերադարձվում են հայտատուին: Մինչդեռ, 10-րդ կետի 1-ին ենթակետում նշվում է, որ Փաստաթղթի բնօրինակը վերադարձվում է հայտատուին լիցենզիայի տրամադրման հետ միաժամանակ, ուստի անհրաժեշտ է վերանայել հիշյալ կարգավորումները և համապատասխանեցնել միմյանց:  
28. N 6 հավելվածի 12-րդ կետում նշվում է լիցենզավորման հանձնաժողովի եզրակացության մասին, մինչդեռ Հավելվածում հանձնաժողովի մասին կարգավորումներ առկա չեն:








29. N 6 հավելվածում անհրաժեշտ է սահմանել թույլտվությունների մերժման հստակ ժամկետներ:
30. Նախագծով հաստատված N 7 հավելվածում անհրաժեշտ է սահմանել Լիցենզիայի և ներդիրի ձևերը:
31. N 7 հավելվածի 18-րդ կետի համաձայն՝ արգելվում է ներդիրի փոխանցումն այլ մարդատար-տաքսի ավտոմոբիլին: Մինչդեռ նախատեսված չէ, թե ինչ իրավական հետևանքներ կարող են առաջանալ նշված արգելքը խախտելու դեպքում:
Միևնույն ժամանակ հարկ ենք համարում անդրադառնալ Նորմատիվ իրավական ակտերի մասին» օրենքի 6-րդ հոդվածի 4-րդ մասին, որի համաձայն՝ նորմատիվ իրավական ակտի նախագիծը հիմնավորման հետ մեկտեղ փորձաքննության են ուղարկում համապատասխան ակտն ընդունելու իրավասություն ունեցող մարմինը կամ Կառավարության անդամը, ինչպես նաև Կառավարությանը և վարչապետին ենթակա մարմինները: Նույն հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:
Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով  օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում»:
Ամփոփելով վերոգրյալը` հայտնում ենք, որ նախագծին կից անհրաժեշտ է ներկայացնել նախագծի հիմնավորումները:

	
 Ընդունվել է։




 Ընդունվել է։






Ընդունվել է։













Չի ընդունվում
«Լիցենզավորման մասին» օրենքի 18-րդ հոդվածի 2.1-րդ մասի համաձայն՝ լիցենզավորման կարգերով լիցենզիայի ներդիրների տրամադրում կարող է նախատեսվել նաև այդ կարգերով սահմանված այլ պահանջների ու պայմանների համապատասխանության համար:
«Փոստային կապի մասին» օրենքի 11-րդ հոդվածի 2-րդ պարբերության համաձայն՝ փոստային կապի գործունեության լիցենզիայի շրջանակներում լիցենզավորվում է ինչպես փոստային կապի ծառայությունների գործունեությունը, այնպես էլ սուրհանդակային կապի ծառայությունների գործունեությունը: Փոստային կապի գործունեության լիցենզիա ունեցող անձը կարող է այդ լիցենզիայի շրջանակներում զբաղվել փոստային կապի ծառայությունների և սուրհանդակային կապի ծառայությունների գործունեություններից որևէ մեկով կամ միաժամանակ երկուսով: Ընդ որում, լիցենզավորվող անձը լիցենզիա ստանալու հայտ ներկայացնելիս պարտավոր է լիազոր մարմնին հայտնել իր զբաղվելիք գործունեության (գործունեությունների) մասին` լիազոր մարմնի համաձայնեցմանը ներկայացնելով իր կողմից տվյալ գործունեության (գործունեությունների) իրականացման կանոնները: Միևնույն ժամանակ հարկ ենք համարում նշել, որ լիզենզիայի ներդիր ունենալու պահանջը նախատեսված է  ՀՀ կառավարության 2005 թվականի հուլիսի 21-ի «Փոստային կապի գործունեության լիցենզավորման կարգը և լիցենզիայի ձևը հաստատելու մասին» N 1113-Ն որոշմամբ:





Ընդունվել է:




Չի ընդունվել:
Տես, սույն առաջարկության կետ 4-ի վերաբերյալ ներկայացված դիրքորոշումը











Ընդունվել է:
Միաժամանակ հայտնում ենք, որ «Լիցենզավորման մասին» օրենքի նշված հոդվածը չի կարգավորում թույլտվությունների էլեկտրոնային գրանցամատյանի վարման հետ կապված հարաբերությունները, այնուամենայնիվ, դրանց կանոնակարգման անհրաժեշտությունն առկա է ոչ միայն Նախագծի N 1 հավելվածի, այնպես էլ Նախագծով հաստատվող մյուս հավելվածների պարագայում:
























Ընդունվել է:

















Ընդունվել է:

























Ընդունվել է մասնակի:

























Ընդունվել է:












Ընդունվել է:


Ընդունվել է:








Ընդունվել է:



Ընդունվել է:




Ընդունվել է:



Ընդունվել է։





















Ընդունվել է։





Ընդունվել է։


Ընդունվել է։










Ընդունվել է։



Ընդունվել է։



Ընդունվել է։


Ընդունվել է։











Ընդունվել է։










Ընդունվել է։









Ընդունվել է։




Ընդունվել է։
 Հաշվի առնելով, որ լիցենզիան  լիցենզավորման ենթակա գործունեության տեսակով զբաղվելու իրավունքը հաստատող պաշտոնական թույլտվություն է, ինչպես նաև այդ իրավունքը հաստատող պաշտոնական փաստաթուղթ և իրավական շատ կարգավորումներ (մասնավորապես՝ պետական տուրքի վճարման) շարադրված են «լիցենզիայի համար» բառերով, ուստի, տարընթերցումներից խուսափելու համար նպատակահարմար ենք համարում ամրագրել ոչ թե միայն «թույլտվություն», այլ  «թույլտվություն (լիցենզիա)» բառերը:


Չի ընդունվել։
Քանի որ խնդիրը վերաբերում է լիցենզավորման ենթակա գործունեության իրականացմանը՝ պետական տուրքի վճարման կարգավորումների համար հիմք են հանդիսացել «Լիցենզավորման մասին» օրենքի 9-րդ հոդվածի 3-րդ մասը և 23.1 հոդվածը:












Ընդունվել է։








Չի ընդունվել։
Հանձնաժողովների մասին կարգավորումները սահմանված են «Լիցենզավորման մասին» օրենքով, մասնավորապես՝ օրենքի 8-րդ հոդվածի 3-րդ մասի համաձայն՝ լիցենզիա տալու, լիցենզիայի գործողությունը կասեցնելու կամ դադարեցնելու վերաբերյալ եզրակացություններ տալու նպատակով լիցենզավորող մարմիններն ստեղծում են հանձնաժողովներ (այսուհետ` լիցենզավորող հանձնաժողովներ):

Ընդունվել է։


Ընդունվել է։

Ընդունվել է։



Չի ընդունվել։
Նախագծի ընդունման նպատակը ըստ էության մեկն է բոլոր հավելվածների համար։ Հիմնավորումը ներկայացվել է Նախագծով հաստատվող բոլոր հավելվածների համար։

	[bookmark: _Hlk119924461]7. Վարչապետի աշխատակազմի եզրակացություն
	30.11.2022թ.

	
	N 02/12.2/39113-2022

	Նախագծի վերաբերյալ առկա են հետևյալ նկատառումները՝
· Առաջարկվում է Նախագծի 1-ին կետի 4-րդ ենթակետը համապատասխանեցնել 4-րդ հավելվածի վերնագրին, ինչպես նաև 1-ին կետի 1-ին ենթակետը և 1-ին հավելվածի վերնագիրը լրացնել «ներդիր» բառով՝ հաշվի առնելով, որ փոստային կապի բնագավառում լիցենզավորման ենթակա գործունեություն իրականացնելու թույլտվության հետ տրվում է նաև ներդիր:














· Առաջարկվում է Նախագծի 2–րդ հավելվածում նախատեսել պետական տուրք վճարելու վերաբերյալ դրույթ՝ «Պետական տուրքի մասին» ՀՀ օրենքին համապատասխան: 


· Նախագծի 1-ին և 5-րդ հավելվածներում նշված է, որ թույլտվությունը տրամադրվում է անժամկետ, իսկ 2-րդ և 4-րդ հավելվածներում նշվում է համապատասխան ժամկետ:
 Առաջարկվում է հստակեցնել թույլտվությունների տրամադրման համար նախատեսված ժամկետների տարբերությունը:






























· Նախագծի 2-րդ հավելվածի 2-րդ կետում նշված է, որ գնումների գործընթացին մասնակցության հայտ ներկայացրած Իրավաբանական անձին կամ Իրավաբանական անձի պատասխանատու մասնագետին քաղաքաշինական գործունեություն իրականացնելու թույլտվություն տրվում է Հայաստանի Հանրապետությունում Գնումների մասին օրենքով սահմանված պատվիրատուի կամ  Հայաստանի Հանրապետությունում քաղաքաշինական գործունեություն իրականացնող կազմակերպությունների կողմից քաղաքաշինության  բնագավառի պետական կառավարման մարմին միջնորդություն ներկայացնելու միջոցով:
Կարծում ենք անհրաժեշտ է հիմնավորել, թե ինչո՞վ է պայմանավորված միայն գնումների գործընթացին մասնակցության հայտ ներկայացրած իրավաբանական անձանց վերաբերյալ կարգավորումների նախատեսումը:

· Առաջարկվում է հստակեցնել Նախագծի 2-րդ հավելվածի 15-րդ կետում նշված «Իրավասու մարմին» ձևակերպումը:



· Կարծում ենք լրացուցիչ հիմնավորման կարիք ունի քաղաքաշինության բնագավառում օտարերկրյա իրավաբանական անձանց կողմից հաշվետվություն ներկայացնելու անհրաժեշտությունը:






· Նախագծի 3-րդ հավելվածի 2-րդ կետում նշված N 1 հավելվածը վերաբերվում է օտարերկրյա իրավաբանական անձանց կողմից փոստային կապի բնագավառում լիցենզավորման ենթակա գործունեություն իրականացնելու թույլտվության տրմանը:
Առաջարկվում է 2-րդ կետը լրամշակել:
· Նախագծի 3-րդ հավելվածի 17-րդ կետը առաջարկվում է խմբագրել բովանդակային տեսանկյունից:
· 
· Նախագծի 3-րդ հավելվածի 19-րդ կետում նշված է, որ հաշվետվությունը ներկայացվում է թղթային և էլեկտրոնային` Excel (Էքսել) տարբերակներով:
Կարծում ենք հաշվետվությունը պետք է ներկայացվի թղթային կամ էլեկտրոնային` Excel (Էքսել) տարբերակներով, հակառակ դեպքում՝ առաջարկվում է հիմնավորել հաշվետվությունը 2 տարբերակներով ներկայացնելու անհրաժեշտությունը:

· Նախագծի 4-րդ հավելվածի 9-րդ կետում նշված է, որ թույլտվությունը տրամադրվում կամ մերժվում է դիմումը և սույն կարգով նախատեսված բոլոր փաստաթղթերը ներկայացվելուց հետո` 23 աշխատանքային օրվա ընթացքում:
Կարծում ենք թույլտվության տրամադրման կամ մերժման համար սահմանված նման երկար ժամկետը լրացուցիչ հիմնավորման կարիք ունի:








· Նախագծի 5-րդ հավելվածի 8-րդ կետում և 10-րդ կետի 1-ին ենթակետում նշված են թույլտվության տրամադրման համար պահանջվող փաստաթղթերը:
Առաջարկում ենք պարզաբանել 8-րդ կետով նախատեսված՝ բոլոր փաստաթղթերը հայերենով լինելու պահանջը՝ հաշվի առնելով 10-րդ կետի 1-ին ենթակետը: 

· Կարծում ենք 9-րդ կետը խմբագրման կարիք ունի՝ հաշվի առնելով, որ թույլտվության տրամադրման համար գանձվող պետական տուրքի վերաբերյալ արդեն իսկ նշված է 6-րդ կետում:

· Նախագծի 6-րդ հավելվածի 13-րդ կետում նշված՝ ներդիր ստանալու համար պահանջվող փաստաթղթերը առաջարկվում է համապատասխանեցնել ՀՀ կառավարության 2014 թվականի դեկտեմբերի 11-ի N 1471-Ն որոշման 1-ին հավելվածի 11-րդ կետով նախատեսված պահանջների հետ:






· Առաջարկվում է հիմնավորել Նախագծի 6-րդ հավելվածի Ձև 1-ով հաստատվող հայտում նշված կից փաստաթղթերի պահանջը՝ հաշվի առնելով 6-րդ հավելվածի 5-րդ կետում նշված  պետական տուրքի վճարման պահանջը: Նույն առաջարկությունը վերաբերվում է նաև 5-րդ հավելվածին:


· Նախագծի հիմնավորման մեջ նշված է, որ Նախագծով նախատեսվում է պարզեցված ընթացակարգով թույլտվության տրամադրում նաև միջուկային նյութերի կամ ռադիոակտիվ նյութերի կամ ռադիոակտիվ նյութեր պարունակող սարքերի կամ ռադիոակտիվ թափոնների ներմուծման կամ արտահանման համար, սակայն Նախագծում նման կարգավորում չկա: 
Առաջարկվում է հիմնավորումը համապատասխանեցնել նախագծին:

· Կարծում ենք օտարերկրյա իրավաբանական անձանց կողմից քաղաքաշինության բնագավառում լիցենզավորման ենթակա գործունեություն իրականացնելու թույլտվության տրման կարգը խմբագրման կարիք ունի՝ հաշվի առնելով, որ «Լիցենզավորման մասին» օրենքով նախատեսված է պարզեցված ընթացակարգով թույլտվության տրամադրում, մինչդեռ Նախագծի 2-րդ և 3-րդ հավելվածներով ներկայացված թե՛ փաստաթղթային, թե՛ ժամկետների հետ կապված պահանջները ենթադրում են բարդ և երկար ընթացակարգ:
· Միաժամանակ, հետագայում տարակարծություններից խուսափելու նպատակով՝ առաջարկվում է անհրաժեշտության դեպքում դիտարկել թույլտվություն տրամադրելու համար գանձվող պետական տուրքին վերաբերող դրույթ/ներ/ը հնարավորինս հստակեցնելու հարցը (այդ թվում՝ հիմնավորման մեջ)՝ արդյո՞ք վերջինիս համար գանձվող պետական տուրք ասելով ի նկատի ունենք միևնույն գործունեության լիցենզիայի համար նախատեսված պետական տուրքը:

	                           Ընդունվել է 
Նախագիծը խմբագրվել է, հաշվի առնելով, որ  ներդիրը դիտարկվել է որպես թույլտվության  անբաժանելի մաս, որը տրվում է թույլտվության արդյունքում։ Նշվածի համատեքստում խմբագրվել են նաև նախագծի մյուս հավելվածները՝ միասնական մոտեցում ցուցաբերելու նպատակով։











Չի ընդունվել
«Պետական տուրքի մասին» ՀՀ օրենքով սահմանված չէ նման պահանջ:

Չի ընդունվել
«Լիցենզավորման մասին» օրենքի 26-րդ հոդվածի 3-րդ մասի համաձայն Լիցենզիան տրվում է անժամկետ, եթե օրենքով այլ բան նախատեսված չէ: 
Հարկ ենք համարում նշել, որ Որոշմամբ հաստատված Հավելված N 2-ով և Հավելված N 3-ով  սահմանված ձևերում նշվում է, որ  լիցենզիան և ներդիրը տրվում են անժամկետ:
Միաժամանակ, Նախագծի 4-րդ հավելվածում թույլտվության տրման ժամկետ սահմանելը թույլտվություն ստացած կազմակերպության նկատմամբ տալիս է պետական վերահսկողություն իրականացնելու լրացուցիչ գործիքակազմ, քանի որ թույլտվության ժամկետի երկարաձգման գործընթաց իրականացնելիս լիազոր մարմնի կողմից հնարավոր է հայտնաբերվեն ոլորտին վերաբերվող լատենտային իրավախախտումներ, բացի այդ, ժամկետի սահմանումը կբարձրացնի կազմակերպության պատասխանատուների զգոնությունը պետական վերահսկողություն իրականացնող մարմնի նկատմամբ: 
Հարկ է նշել նաև, որ նախագծով նախատեսված թույլտվությունների օբյեկտները ինչպես գործունեության ոլորտով, այնպես էլ բովանդակային առումով միմյանցից էականորեն տարբերվում են, հետևաբար մեկ կամ մի քանի ոլորտների թույլտվության ժամկետ չսահմանելը նպատակահարմար չէ տարածել ընդհանուրի վրա:




 Ընդունվել է











Ընդունվել է  մասնակի
Նախագծի 2-րդ հավելվածի 2-րդ կետ նշված է, թե ով է նշում համարվում «Իրավասու մարմին»:

Չի ընդունվել։
Հաշվետվության պահանջի հիմնավորումը ներկայացված է «Լիցենզավորման մասին» օրենքում փոփոխություններ և լրացումներ կատարելու մասին N Կ-362-23.08.2022-ՏՀ-011/2ամբ. oրենսդրական նախաձեռնությամբ:

Չի ընդունվել
Առաջարկությունը չի համապատասխանում Նախագծի համապատասխան հավելվածի կետին։



Ընդունվել է


Ընդունվել է






Չի ընդունվել
Նախագծի 4-րդ հավելվածով նախատեսվող թույլտվության տրամադրման կամ մերժման համար առավելագույնը 23 աշխատանքային օր սահմանվել է թույլտվության տրամադրման համար ներկայացվող փաստաթղթերի  և նյութերի բազմակողմանի, լրիվ և օբյեկտիվ ուսումնասիրություն կատարելու նպատակով՝ անալոգիա կատարելով նաև նույն ոլորտի վերաբերյալ «Լիցենզավորման մասին» օրենքով նախատեսված լիցենզիա տալու համար սահմանված ժամկետին:



Ընդունվել է





Ընդունվել է մասնակի


Ընդունվել է
Նախագծի 6-րդ հավելվածի 13-րդ կետը լրացվել է, չի ներառվել միայն ՀՀ կառավարության 2014 թվականի դեկտեմբերի 11-ի N 1471-Ն որոշման 1-ին հավելվածի 11-րդ կետի 5-րդ ենթակետի պահանջը՝ հաշվի առնելով, որ նշված կետը վերաբերելի է ֆիզիկական անձանց դեպքին, մինչդեռ նախագծով նախատեսվում է թույլտվություն տրամադրել օտարերկրյա իրավաբանական անձանց։ 

Չի ընդունվել
Նախագծի 6-րդ հավելվածի Ձև 1-ով հաստատվող հայտում նշված կից փաստաթղթերի պահանջում նշված է, որ լրացվում է պետական տուրքը նախապես վճարված լինելու դեպքում։


Ընդունվել է






Չի ընդունվել
Պայմանավորված է «Լիցենզավորման մասին»,  օրենքներում փոփոխություններ և լրացումներ կատարելու մասին N Կ-362-23.08.2022-ՏՀ-011/2ամբ. oրենսդրական նախաձեռնությամբ:


Չի ընդունվել 
Հաշվի առնելով այն հանգամանքը, որ Նախագծի հավելվածներով նշված է, թե որ դեպքում է գանձվում պետական տուրքը՝ մասնավորապես, Թույլտվության (լիցենզիայի) տրման և դրա կրկնօրինակի տրման, վերաձևակերպման, գրանցամատյանից այլ անձանց տեղեկությունների տրամադրման համար գանձվում է պետական տուրք՝ օրենքով սահմանված կարգով և չափով:






